
Suplemento en lingua galega ao num. 318

Venres 31 de decembro de 2010

Sec. I.

. DISPOSICIONS XERAIS

MINISTERIO DE ECONOMIA E FACENDA

20142 Real decreto 1789/2010, do 30 de decembro, polo que se modifica o
Regulamento do imposto sobre o valor engadido e o Regulamento polo que se
regulan as obrigas de facturacién, en relacién co cumprimento de determinadas
obrigas formais.

Este real decreto modifica o Regulamento do imposto sobre o valor engadido,
aprobado polo Real decreto 1624/1992, do 29 de decembro, e 0 Regulamento polo que
se regulan as obrigas de facturacion, aprobado polo Real decreto 1496/2003, do 28 de
novembro, en materia de obrigas formais.

O artigo primeiro modifica o Regulamento do imposto sobre o valor engadido e o
artigo segundo o Regulamento polo que se regulan as obrigas de facturacién, coa
finalidade de incorporar diversas modificaciéns que afectan, en ambos os casos, o
cumprimento de obrigas periddicas de orde formal por parte dos suxeitos pasivos do
imposto.

Desta forma, modificase o Regulamento do imposto sobre o valor engadido co
obxectivo de completar a transposicion da Directiva 2009/69/CE do Consello, do 25
de xufio de 2009, pola que se modifica a Directiva 2006/112/CE relativa ao sistema
comun do imposto sobre o valor engadido no que respecta a evasion fiscal vinculada
a importacion. Neste sentido, establécense unha serie de requisitos moi precisos
que deben cumprir as importacidons exentas como consecuencia do disposto no
numero 12.° do artigo 27 da Lei 37/1992, do 28 de decembro, do imposto sobre o
valor engadido.

Asi mesmo, axustase o contido do artigo 24 do Regulamento do imposto aos
cambios que introduciu o Real decreto lei 6/2010, do 9 de abril, de medidas para o
impulso da recuperaciéon econdémica e o emprego, nos numeros catro e cinco do
artigo 80 da Lei 37/1992.

Actualizanse, igualmente, os medios de proba necesarios para a acreditacion de
determinadas operacidns exentas relativas ao trafico internacional de bens, con base
no principio de liberdade de proba, substituindo, adicionalmente e neste mesmo
ambito, a declaracién ao suxeito pasivo que debia realizar o destinatario de
determinadas operacidéns exentas por unha comunicaciéon que se debera dirixir a
Administracion tributaria.

Disponse, asi mesmo, o axuste regulamentario da eliminacion da obriga legal de
expedir autofactura nos supostos de investimento do suxeito pasivo. Este axuste
afecta tanto o Regulamento do imposto como o Regulamento polo que se regulan as
obrigas de facturacion, co dobre obxectivo de reducir no posible o cumprimento das
cargas administrativas e, pola sUa vez, asumir a xurisprudencia mais recente ao
respecto do Tribunal de Xustiza da Union Europea.

Por ultimo, e como consecuencia do dereito da Unién, a disposicién transitoria
Unica amplia excepcionalmente o prazo de presentacion das solicitudes de devolucién
soportadas durante 2009 por determinados empresarios ou profesionais non
establecidos no territorio de aplicacién do imposto ata o 31 de marzo de 2011.

Na sua virtude, por proposta da ministra de Economia e Facenda, de acordo co
Consello de Estado e logo de deliberacion do Consello de Ministros na sua reunion
do dia 30 de decembro de 2010,

DISPONO:

Artigo primeiro. Modificacion do Regulamento do imposto sobre o valor engadido,
aprobado polo Real decreto 1624/1992, do 29 de decembro.

Introdicense as seguintes modificacions no Regulamento do imposto sobre o valor
engadido, aprobado polo Real decreto 1624/1992, do 29 de decembro:

Un. Modificase a letra B) do ordinal 5.° do niumero 1 do artigo 9, que queda redactada
da seguinte forma:

«B) As exencions comprendidas neste ordinal quedaran condicionadas a
concorrencia dos requisitos que se indican a continuacion:

a) Asaidados bens da comunidade deberase realizar no prazo dos tres meses
seguintes & data da prestacién do servizo.

b) A saida dos bens xustificarase con calquera medio de proba admitido en
dereito.

En particular, esta saida poderase acreditar por medio da achega dos seguintes
documentos:

a’) Certificacion emitida pola Administracion tributaria ante a cal se realicen as
formalidades alfandegueiras de exportacion, en que consten o nimero ou nimeros de
factura e a contraprestacion dos servizos directamente relacionados coa exportacion.

b’) Cun documento normalizado que aprobe a Administracién tributaria.

c) Os documentos que xustifiquen a saida dos bens deberan ser remitidos, se
for o caso, ao prestador do servizo dentro dos tres meses seguintes a data de saida
dos bens.»

Dous. Modificase o numero 3 do artigo 11, que queda redactado da seguinte forma:

«3. O adquirente dos bens ou destinatario dos servizos debera comunicar
as operacions exentas das cales sexa destinatario en aplicaciéon do establecido
neste artigo nun documento normalizado que aprobe a Administracion tributaria.

A aplicacion das exencions das operacions relacionadas coas zonas e depésitos
francos, depodsitos temporais e plataformas de perforacion ou de explotacién quedara
xustificada mediante certificacion emitida pola Administracion tributaria en que
consten o destino ou situacion dos bens, o numero ou numeros de factura e a
contraprestacion das entregas de bens ou prestacidons de servizos a que se
refira.»

Tres. Modificase o numero 1 do artigo 12, que queda redactado da seguinte forma:

«1. As exencions das entregas de bens e prestacions de servizos relacionadas
cos réximes comprendidos no artigo 24 da Lei do imposto, excepcion feita do réxime
de depésito distinto dos alfandegueiros, quedaran condicionadas ao cumprimento
dos seguintes requisitos:

1.° Que as mencionadas operacions se refiran aos bens que se destinen a ser
utilizados nos procesos efectuados ao abeiro dos indicados réximes alfandegueiros
ou fiscais ou que se mantefian nos ditos réximes, de acordo co disposto nas
lexislacions alfandegueiras ou fiscais que especificamente sexan aplicables en cada
caso.

2.° Que o adquirente dos bens ou o destinatario dos servizos comunicase a
Administracion tributaria as operacions exentas das cales sexa destinatario nun
documento normalizado que aprobe esta.

A procedencia das exencidns aplicables as entregas de bens e prestacions de
servizos relacionadas cos réximes comprendidos no artigo 24 da Lei do imposto,

excepcion feita do réxime de depdsito distinto dos alfandegueiros, quedara xustificada
mediante certificacion emitida pola Administracion tributaria en que consten o destino
ou a situacién dos bens, o nimero ou numeros de factura e a contraprestacion das
entregas de bens ou prestacions de servizos a que se refira.»

Catro. Modificase o numero 3 do artigo 14, que queda redactado da seguinte forma:

«3. A exencién do imposto correspondente a unha importacion de bens que
vaian ser obxecto dunha entrega ulterior con destino a outro Estado membro quedara
condicionada a concorrencia dos seguintes requisitos:

1.° Que o importador ou, se for o caso, un representante fiscal que actiue en
nome e por conta daquel, comunicase a alfandega de importacién un numero de
identificaciéon para efectos do imposto sobre o valor engadido atribuido pola
Administracion tributaria espanola.

2.° Que o importador ou, se for o caso, un representante fiscal que actue en
nome e por conta daquel, comunicase a alfandega de importacion o nimero de
identificacién para efectos do imposto sobre o valor engadido do destinatario da
entrega ulterior atribuido por outro Estado membro.

3.° Que o importador ou un representante fiscal que actie en nome e por
conta daquel sexa a persoa que figure como consignataria das mercadorias nos
correspondentes documentos de transporte.

4.° Que a expedicion ou transporte ao Estado membro de destino se efectue
inmediatamente despois da importacion.

5.° Que a entrega ulterior & importacién resulte exenta do imposto en aplicacion
do previsto no artigo 25 da sua lei reguladora.»

Cinco. Modificase o artigo 19, que queda redactado da seguinte forma:
«Artigo 19. Prestacions de servizos relacionados coas importacions.

A exencion dos servizos relacionados coas importacions a que se refire o artigo
64 da Lei do imposto xustificarase con calquera medio de proba admitido en
dereito.

En particular, esta xustificacion poderase realizar por medio da achega dos
seguintes documentos:

1.° Certificacion emitida pola Administracién tributaria ante a cal se realicen as
formalidades alfandegueiras de importacion, en que consten o nimero ou nimeros de
factura e a contraprestacion dos servizos directamente relacionados coa importacion.

2.° Cun documento normalizado que aprobe a Administracion tributaria.

Os documentos a que se refire este artigo deberan ser remitidos, cando proceda, ao
prestador do servizo, no prazo dos tres meses seguintes a sua realizacion. Noutro caso,
o prestador do servizo debera liquidar e repercutir o imposto que corresponda.»

Seis. Modificase o numero 2 do artigo 24, que queda redactado da seguinte forma:

«2. A modificacion da base impoiiible cando se dite auto xudicial de declaracion
de concurso do destinatario das operacions suxeitas ao imposto, asi como nos demais
casos en que os créditos correspondentes as cotas repercutidas sexan total ou
parcialmente incobrables, axustarase as normas que se establecen a continuacioén:

a) Quedara condicionada ao cumprimento dos seguintes requisitos:

1.° As operacions cuxa base impofiible se pretenda rectificar deberan ter sido
facturadas e anotadas no libro rexistro de facturas expedidas polo acredor en tempo
e forma.

2.° O acredor tera que comunicar a delegacion ou administracion da Axencia
Estatal de Administracion Tributaria correspondente ao seu domicilio fiscal, no prazo
dun mes contado desde a data de expedicién da factura rectificativa, a modificacion
da base impofiible practicada, e fara constar que esta modificacion non se refire a
créditos garantidos, afianzados ou asegurados, a créditos entre persoas ou entidades
vinculadas, nin a operacions cuxo destinatario non esta establecido no territorio de
aplicacion do imposto nin en Canarias, Ceuta ou Melilla, nos termos previstos no
artigo 80 da Lei do imposto.

A esta comunicacion deberanse xuntar os seguintes documentos:

A copia das facturas rectificativas, en que se consignaran as datas de expedicion
das correspondentes facturas rectificadas.

No suposto de concurso, a copia do auto xudicial de declaracién de concurso do
destinatario das operaciéns cuxa base impofible se modifica ou a certificacion do Rexistro
Mercantil, se for o caso, acreditativa daquel.

No suposto de créditos incobrables, os documentos que acrediten que o acredor
instou o cobramento do crédito mediante reclamacién xudicial ao debedor ou
mediante requirimento notarial.

No caso de créditos debidos por entes publicos, o certificado expedido polo
organo competente do ente publico debedor a que se refire a condicion 4.2 do niumero
catro do artigo 80 da Lei do imposto.

b) Encasode que odestinatario das operacions tefia a condicidon de empresario
ou profesional, debera comunicar a delegacion ou administracion da Axencia Estatal
de Administracion Tributaria correspondente ao seu domicilio fiscal a circunstancia
de ter recibido as facturas rectificativas que lle envie o acredor, e consignara o
importe total das cotas rectificadas e, se for o caso, o das non deducibles, no mesmo
prazo previsto para a presentacion da declaracién-liquidacion a que se refire o
paragrafo seguinte. O incumprimento desta obriga non impedira a modificacion da
base impofiible por parte do acredor, sempre que se cumpran os requisitos sinalados
na alinea a).

Ademais da comunicacion a que se refire o paragrafo anterior, na declaracion-
liquidacién correspondente ao periodo en que se recibisen as facturas rectificativas
das operacions o citado destinatario debera facer constar o importe das cotas
rectificadas como minoracion das cotas deducidas.

Cando o destinatario non tefia a condicién de empresario ou profesional, a
Administracién tributaria podera requirirlle a achega das facturas rectificativas que
lle envie o acredor.

c) A aprobacion do convenio de acredores, se for o caso, non afectara a
modificacidon da base impoiible que se tiver efectuado previamente.»

Sete. Suprimese o numero 5 do artigo 63.
Oito. Modificanse os numeros 1, 2 e 4 do artigo 64, que quedan redactados da
seguinte forma:

«1. Os empresarios ou profesionais, para os efectos do imposto sobre o valor
engadido, deberan numerar correlativamente todas as facturas, xustificantes contables
e documentos de alfandegas correspondentes aos bens adquiridos ou importados e
aos servizos recibidos no desenvolvemento da sua actividade empresarial ou
profesional. Esta numeraciéon poderase realizar mediante series separadas sempre
que existan razons obxectivas que o xustifiquen.

2. Osdocumentos a que se refire 0 nUmero anterior anotaranse no libro rexistro
de facturas recibidas.

En particular, anotaranse as facturas correspondentes as entregas que dean
lugar as adquisicions intracomunitarias de bens suxeitas ao imposto efectuadas
polos empresarios ou profesionais.

Igualmente, deberanse anotar as facturas ou, se for o caso, os xustificantes
contables a que se refire o ordinal 4.° do ndmero un do artigo 97 da Lei do
imposto.»

«4. No libro rexistro de facturas recibidas anotaranse, unha por unha, as
facturas recibidas e, se for o caso, os documentos de alfandegas e os demais
indicados anteriormente. Consignarase o seu numero de recepcion, a data de
expedicion, a data de realizacién das operacions, en caso de que sexa distinta da
anterior e asi conste no citado documento, 0 nome e apelidos, razén social ou
denominacién completa e ndmero de identificacion fiscal do obrigado a sua
expedicion, a base impofiible, determinada conforme os artigos 78 e 79 da Lei do
imposto, e, se for o caso, o tipo impositivo e a cota tributaria.

No caso das facturas a que se refire o paragrafo segundo do niumero 2 deste
artigo, as cotas tributarias correspondentes as adquisicions intracomunitarias de
bens a que dean lugar as entregas nelas documentadas deberanse calcular e
consignar na anotacion relativa as ditas facturas.

Igualmente, no caso das facturas ou, se for o caso, dos xustificantes contables
a que se refire o paragrafo terceiro do numero 2 deste artigo, as cotas tributarias
correspondentes as entregas de bens ou prestacions de servizos nelas documentadas
deberanse calcular e consignar na anotacion relativa as ditas facturas ou xustificantes
contables.»

Artigo segundo. Modificacion do Regulamento polo que regulan as obrigas de
facturacion, aprobado polo Real decreto 1496/2003, do 28 de novembro.

Introdicense as seguintes modificacions no Regulamento polo que regulan as
obrigas de facturacion, aprobado polo Real decreto 1496/2003, do 28 de novembro:

Un. Modificase o numero 3 do artigo 2, que queda redactado da seguinte forma:

«3. Tera a consideracion de xustificante contable a que se refire o ordinal 4.°
do numero un do 97 da Lei do imposto calquera documento que sirva de soporte a
anotaciéon contable da operacién cando quen a realice sexa un empresario ou
profesional non establecido na comunidade.»

Dous. Modificase o artigo 3, que queda redactado da seguinte forma:
«Artigo 3. Excepcions & obriga de expedir factura.

1. Non existira obriga de expedir factura, salvo nos supostos contidos no
numero 2 do artigo 2 deste regulamento, polas operaciéns seguintes:

a) As operaciéns exentas do imposto sobre o valor engadido en virtude do
establecido no artigo 20 da sua lei reguladora. Non obstante, a expedicién de factura
sera obrigatoria nas operacions exentas deste imposto de acordo co artigo 20.
un.2.°,3.°2,4.°, 5.° 15.°,20.°, 21.°, 22.°, 24.° ¢ 25.° da Lei do imposto.

b) As realizadas por empresarios ou profesionais no desenvolvemento de
actividades as cales sexa de aplicacion o réxime especial da recarga de equivalencia.

Non obstante, deberase expedir factura en todo caso polas entregas de inmobles
en que o suxeito pasivo renunciase a exencion, a que se refire o artigo 154.dous da
Lei do imposto.

c) As realizadas por empresarios ou profesionais no desenvolvemento de
actividades polas cales se encontren acollidos ao réxime simplificado do imposto,
salvo que a determinacion das cotas devengadas se efectle en atencién ao volume
de ingresos.

Non obstante, deberase expedir factura en todo caso polas transmisions de
activos fixos a que se refire o artigo 123.un.B).3.° da Lei do imposto.

d) Aqueloutras en que asi o autorice o Departamento de Xestién Tributaria
da Axencia Estatal de Administracién Tributaria en relacion con sectores

empresariais ou profesionais ou empresas determinadas, co fin de evitar
perturbaciéns no desenvolvemento das actividades empresariais ou profesionais.

2. Tampouco estaran obrigados a expedir factura os empresarios ou profesionais
polas operacioéns realizadas no desenvolvemento das actividades que se encontren
acollidas ao réxime especial da agricultura, gandaria e pesca, sen prexuizo do disposto
no artigo 14.1 deste regulamento.

En todo caso, deberase expedir factura polas entregas de inmobles a que se
refire 0 segundo paragrafo do niumero un do artigo 129 da Lei do imposto.»

Tres. Modificase o nimero 1 do artigo 6, que queda redactado da seguinte forma:

«1. Toda factura e as suas copias conteran os datos ou requisitos que se citan
a continuacion, sen prexuizo dos que poidan resultar obrigatorios para outros efectos
e da posibilidade de incluir calquera outra mencién:

a) Numero e, se for 0 caso, serie. A numeracion das facturas dentro de cada
serie sera correlativa.

Poderanse expedir facturas mediante series separadas cando existan razéns
que o xustifiquen e, entre outros supostos, cando o obrigado a sua expedicion conte
con varios establecementos desde os cales efectlie as slias operaciéns e cando o
obrigado & sua expedicion realice operacions de distinta natureza.

Non obstante, sera obrigatoria, en todo caso, a expedicion en series especificas
das facturas seguintes:

1.° As expedidas polos destinatarios das operaciéns ou por terceiros a que se
refire o artigo 5, para cada un dos cales debera existir unha serie distinta.

2.° As rectificativas.

3.° As que se expidan conforme a disposicion adicional quinta do Regulamento
do imposto sobre o valor engadido, aprobado polo artigo 1 do Real decreto
1624/1992, do 29 de decembro.

b) A data da sua expedicion.

¢) Nome e apelidos, razén ou denominacién social completa, tanto do obrigado
a expedir factura como do destinatario das operacions.

d) Numero de identificacion fiscal atribuido pola Administracion tributaria
espafiola ou, se for o caso, pola doutro Estado membro da Comunidade, co cal
realizase a operacién o obrigado a expedir a factura.

Asi mesmo, sera obrigatoria a consignacion do nimero de identificacion fiscal
do destinatario nos seguintes casos:

1.° Que se trate dunha entrega de bens destinados a outro Estado membro
que se encontre exenta conforme o artigo 25 da Lei do imposto.

2.° Que se trate dunha operacién cuxo destinatario sexa o suxeito pasivo do
imposto correspondente a aquela.

3.° Que se trate de operacions que se entendan realizadas no territorio de
aplicacion do imposto e o empresario ou profesional obrigado & expedicién da
factura deba considerarse establecido no dito territorio.

e) Domicilio, tanto do obrigado a expedir factura como do destinatario das
operacions.

Cando o obrigado a expedir factura ou o destinatario das operacions dispoia de
varios lugares fixos de negocio, deberase indicar a localizacion da sede de actividade
ou establecemento a que se refiran aquelas nos casos en que a dita referencia sexa
relevante para a determinacion do réxime de tributacion correspondente as citadas
operacions.

Cando o destinatario das operacions sexa unha persoa fisica que non actie como
empresario ou profesional, non sera obrigatoria a consignacion do seu domicilio.

f) Descricion das operacions, consignandose todos os datos necesarios para a
determinacion da base impoiible do imposto, tal e como esta definen os artigos 78 e 79
da Lei do imposto, correspondente a aquelas e ao seu importe, incluindo o prezo unitario
sen imposto das ditas operacions, asi como calquera desconto ou rebaixa que non
estea incluido no dito prezo unitario.

g) O tipo impositivo ou tipos impositivos, se for o caso, aplicados as
operacions.

h) A cota tributaria que, se for o caso, se repercuta, que se debera consignar
por separado.

i) A data en que se efectuasen as operacions que se documentan ou en que,
se for o caso, se recibise o pagamento anticipado, sempre que se trate dunha data
distinta a de expedicién da factura.»

Catro. Modificase o artigo 11, que queda redactado da seguinte forma:
«Artigo 11. Facturas recapitulativas.

Poderanse incluir nunha soa factura distintas operacions realizadas en distintas
datas para un mesmo destinatario, sempre que estas se efectuasen dentro dun
mesmo mes natural.

Estas facturas deberan ser expedidas como maximo o ultimo dia do mes natural
en que se efectuasen as operacions que se documenten nelas. Non obstante, cando
o destinatario destas sexa un empresario ou profesional que actie como tal, a
expedicidn deberase realizar dentro do prazo dun mes contado a partir do citado dia.

En todo caso, estas facturas deberan ser expedidas antes do dia 16 do mes
seguinte ao periodo de liquidacion do imposto no curso do cal se realizasen as
operacions.»

Cinco. Modificase o numero 4 do artigo 14, que queda redactado da seguinte forma:

«4. Os empresarios ou profesionais que efectien entregas de bens en que se
deba repercutir a recarga de equivalencia deberan, en todo caso, expedir facturas
separadas para documentar as ditas entregas, consignando nelas o tipo da recarga
que se aplicase e o seu importe.

Os comerciantes retallistas acollidos ao réxime especial da recarga de
equivalencia que realicen simultaneamente actividades empresariais ou profesionais
noutros sectores da actividade empresarial ou profesional deberan ter documentadas
en facturas diferentes as adquisiciéns de mercadorias destinadas respectivamente
as actividades incluidas no dito réxime e ao resto de actividades.»

Seis. Modificase o artigo 15, que queda redactado da seguinte forma:
«Artigo 15. Obriga de remision das facturas ou documentos substitutivos.

Os orixinais das facturas ou documentos substitutivos expedidos conforme o
disposto no capitulo Il do titulo | deberan ser remitidos polos obrigados a sta expedicién
ou, No seu nome, aos destinatarios das operacions que neles se documentan.»

Sete. Modificase o nimero 1 do artigo 19, que queda redactado da seguinte forma:

«1. Os empresarios ou profesionais deberan conservar, durante o prazo
previsto na Lei xeral tributaria, os seguintes documentos:

a) As facturas e documentos substitutivos recibidos.
b) As copias ou matrices das facturas expedidas conforme o artigo 2.1 e 2 e as
copias dos documentos substitutivos expedidos.

c) Os xustificantes contables a que se refire o ordinal 4° do nimero un do
artigo 97 da Lei do imposto.

d) Os recibos a que se refire o artigo 14.1, tanto o orixinal daquel, por parte do
seu expedidor, como a copia, por parte do titular da explotacion.

e) Os documentos acreditativos do pagamento do imposto & importacion.

Esta obriga incumbe, asi mesmo, aos empresarios ou profesionais acollidos aos
réximes especiais do imposto sobre o valor engadido, asi como aos que, sen teren
a condicién de empresarios ou profesionais, sexan suxeitos pasivos do imposto,
ainda que neste caso s alcanzara os documentos que se citan na alinea c).»

Disposicion transitoria Unica. Presentacion de solicitudes de devolucién por empresarios
ou profesionais non establecidos no territorio de aplicacién do imposto pero establecidos
na comunidade, lllas Canarias, Ceuta ou Melilla, correspondentes a cotas soportadas
durante 2009.

O prazo a que se refire o numero 4 do artigo 31 do Regulamento do imposto sobre o valor
engadido, aprobado polo Real decreto 1624/1992, do 29 de decembro, para a presentacion das
solicitudes de devolucion correspondentes a cotas soportadas durante 2009 por empresarios ou
profesionais non establecidos no territorio de aplicacion do imposto pero establecidos na
comunidade, lllas Canarias, Ceuta ou Melilla, concluira o 31 de marzo de 2011.

Disposiciéon derradeira primeira. [ncorporacion de dereito da Unién Europea.

Mediante este real decreto incorpdranse ao dereito espafiol a Directiva 2009/69/CE do
Consello, do 25 de xuio de 2009, pola que se modifica a Directiva 2006/112/CE do
Consello, do 28 de novembro de 2006, relativa ao sistema comun do imposto sobre o valor
engadido no que respecta a evasion fiscal vinculada a importacion, e a Directiva 2010/66/0
do Consello, do 14 de outubro de 2010, que modifica a Directiva 2008/9/CE pola que se
establecen disposicidons de aplicacion relativas a devolucion do imposto sobre o valor
engadido, prevista na Directiva 2006/112/CE, a suxeitos pasivos non establecidos no
Estado membro de devolucién, pero establecidos noutro Estado membro.

Disposicion derradeira segunda. Entrada en vigor.

Este real decreto entrara en vigor o dia 1 de xaneiro de 2011.

Dado en Madrid o 30 de decembro de 2010.
JUAN CARLOS R.

A vicepresidenta segunda do Goberno
e ministra de Economia e Facenda,

ELENA SALGADO MENDEZ

